
اۇلۇکی سیزده منیم کیمین بۇ ریوایه‌تی ائشیدمیش اوْلاسێز: ایمام حسن (ع) آنادان اوْلمۇشدۇ، حضرت رسۇل (ص) گلدی بیله‌سینه آد قوْیسۇن، بۇ هاندا حضرت جئبریل نازێل اوْلۇب دئدی:

یا رسول‌الله، بۇ اۇشاغێن آدێن هارون‌ۇن بؤیۆگ اوْغلۇنۇن آدێ "شبه‌ر" قوْی
حضرت رسول (ص) بۇیۇردو: یا جئبریل بیز "شبه‌ر"ین آنلامێن بیلمیریک اوْنۇن عربجه‌ده آنلامێ نه اوْلار. اوْنۇ دئ
جبرایێل دئدی: یا رسۇل‌الله "حسن" اوْلار.

و بۇ قضیه ایمام حسین (ع) ــه گؤره ده اوْلۇب.
بیزیم ماحالدا – چاراویماغێن گۆنئی باتێ‌سێ- اینسان لارێن آنادان اوْلاندان سوْرا قوْیۇلان آدلارێ بیر اوْلسادا سوْنرا شخصین عملینه، شخصیتینه و موقعیتینه گؤره‌ اوْنا آیرێ آدلار دا وئره‌رله‌ر. بۆتۆنلیکده آدلارێ گله‌ن بؤلۆمله‌ره آیێرماق اوْلار:
1. دۆزگۆن آدلار 
2. تاخما آدلار
3. قێسالاما آدلار
4. چاغری آدلار
5. کیمسه‌لیک آدلار
6. و ...
·  آدلار
الف) چـــاراوْیــــماقــــدان بیـــر نئـــچـــه کیـــــشی آدێ
امراه: Əmrah آلی بیلی کندینده بیر 30 یاشدا گنج. من بیله‌نی اوْنۇ ثبت ایده عمراه یازێبلار

تێمراه: Tımrah امراه دان بیر ایکی ایل بؤیۆگ اوْلان قارداشێ. ایندیسه ثبتی تئیمور دیر یا آیرێ بیلمیره‌م، آنجاق کندیده هامی اوْنۇ تێمراه آدێ ایله سسله‌ردیله‌ر. آتا-آناسێ دا ائله. هرده‌ن اوْنۇ تێرماه چاغێران دا اوْلۇب. تئمور، تئیمور
تئمۇر: Temur تئیمور، اجیرلی ماحالێنێن باداملێ کندینده‌ن اوْلاراق، بیزیم کندلره چوْدارلێغا گله‌ردی. ایندیسه قۇم دا اَیله‌شیر.
چێراق: Çıraq قۇججۇ (قۇشجۇ) کندلی بیر کیشی، نئچه ایل بۇندان قاباق اؤلدۆ

شۆکۆرخان: Şükürxan پیرساققا، آلێ به‌یلی، قوْجا کندی و گؤیجه قالا کندینین اینقلابدان قاباق اؤله‌ن خانێ.
آدێ گؤزه‌ل: Adıgözəl مریان کندینده‌ن 45 ـه یاخێن یاشدا بیر کیشی.
آللا وئردی: Allaverdi آللاه وئردی، بیزیم کندیمزده‌ن بیر نئچه ایل بۇندان قاباق اؤله‌ن بیر کیشی، گۆللۆ کندینده بیر کیشی
بایرام: Bayram آراز گۆنئیی کندینده بیر کیشی و اؤز کندیمیزده‌ن تئهران دا نئچه ایل بۇندان قاباق اؤله‌ن بیر گنج، بیزیم کندیده ایندیسه ده بیر بۇلاق کئچمیش نسیل ده اوْلان بیر کیشی آدێنا باغلێ بایرامعلی بۇلاغێ آدلانێر
قۇلام: Qulam سیجیللیده غلام یازێلان چاراوْیماقدا بیر یایغێن آد دیر. منیم بیر نئچه یاخێنلارێمێن آدلارێ

فرهاد: Fərhad بۇ دا چاراوْیماق اوْلان آدلاردان بیری دیر. پیرساققا دا بیر بادار چوْبانێ دیر. سرطان اوْنۇ یێخدی.
ال‌آغا: Əlağa علی آغا؛ کندیمیزده بیر کیشی‌نین آدێ
آغا قۇلۇ: Ağaqulu کیچیک کۆره‌که‌نیمیزین آتا باباسێ‌نێن آدێ.
سێیاب و تۇغان: Sıyab-Tuğan پیر ساققادا ایکی گنج قارداش. اوْلار ائولی اوْلاندان سوْرا تئهرانا کؤچدۆله‌ر، افسوسلار بیری سی داربست ده‌ن دۆشۆب اؤلدۆ، هانسێ بیلمیره‌م.
آغاجان: Ağacan مریان کندینده بیر قوْجا کیشی‌نین آدێ
بؤیۆگ آغا: Böyüg Ağa،اۆشده‌ره‌لی بیر کیشی
آغا: Ağa اجیرلی‌لی چوْبان، طالیب کندینده‌ن ایندیسه تئهراندا یاشایان بیر سئیید – میر آغا
امیرآغا (امراغا): ƏmirAğa پیرساققالێ بیر سینیقچی نئچه ایل بۇندان قاباق 96 یاشێندا اؤلدۆ. اوْ چوْخ اۇزمان بیر سینیقچی ایدی.

آغ حسین: Ağ Hoseyn پیرساققا کندینده بی کیشی.

سرخان: Sərxan بیزیم کندیده نئچه ایل بۇندان قاباق اؤله‌ن کیشی. قارداشێنێن آدێ حسن‌قۇلۇ ایدی.

زئینال: Zeynal زین‌العابدین، بیزیم کندیده و مریان کندینده ایکی کیشی‌نین آدێ.

ائیواز: Eyvaz بیزیم یۇخارێ کندیده‌ن تئهراندا یاشایان بیر کیشی.

اۇمۇد: Umud سیجیللیده "امید" یازێلان، هامێ اوْنا تۆرکجه اۇمۇد دییه‌ن کیشی "آلی‌کندی"نده وارلێ و هشه‌ملی بیر هامپا اوْلاراق بیر ایکی ایل بۇندان قاباق اؤلدۆ. اوْنۇن دا چوْخ اوْلایلارێ وارێدێر.
بۇلار یالنێز من تانێیان کیشی‌لر آدێ دیر بیزیم یاخێن کندلرین بیرینده –قوْچ احمد- بیر چاغ بئله بیر رسم وارێمێش کی آدلارێ بیرده‌له‌مه‌یه‌لر (تکرار ائدمه‌یه‌له‌ر) و ائله بۇنا گؤره اوْردا آدلار گئنیش بیر یایلامدا واردێلار. اینشالله یوْلۇم دۆشسه یازارام. دئمه‌ک ایندی بۇ رسم یێغێشێب.
اتک آران کندلرده ده تۆرک آدلارێنا چوْخ-چوْخ تۆش گلیره‌م آمما بۇردا من دئدیم کی یالنێز تانێیانلارێ یازێم. آنجاق چنگیز، بایرام، تئمۇر، آللاه وئردی و ... بوْللۇجا بۇردا گؤرۆنۆر.

ب) چــــــــاراوْیـــمـاقـــدان بیر نئچه قـــــادێن آدێ
ایکی کئچمیش نسیل ده قادێنلاریمیزین آدلارێ ایندیکی نسیل‌دن فرقلی اوْلاراق اوْلاردا تۆرک آدلارێن و تۆرکه مایێل اوْلان آدلارێ یاخچێ گؤرمه‌ک اوْلار،نئجه کی بیلیریک تۆرک بابالارێمیز آد قوْیاندا دوْغادان آد آلارمێشلار و ائله اوْنا گؤره ده دوْغایا قایێدان آدلارێ گؤزه‌ل گؤرمه‌ک اوْلار:

گۆلگه‌ز Gülgəz                              
کئچمیش نسیل ده وار ایمیش
باغدا Bağda                                 
قوْجالێب

باغداگۆل Bağdagül                        
قوْجالێب
شامان                            Şaman
گلین دیر.
مامان                            Maman
45 یاشێ اوْلار.

گۆلزار Gülzar                                
40 یاشێ اوْلار.

گۆلسنه‌م Gülsənəm                       
کئچمیش نسیل ده وار ایمیش، ایندی ده قوْنشۇ کندلرده واردێر من تانێمێرام.

گۆلپه‌ری Gülpəri                           
کئچمیش نسیل ده وار ایمیش

گۆلزامان Gülzaman                       
یاشلێ بیر نئچه قادێن

بسمی‌جان Bəsmican                   
من بیله‌ن قوْجالێغێندا اؤلۆب.

بییم‌جان Bəyimcan                       
قوْجا اؤلۆب.

بییم Bəyim                                 
100 یاشێنا یاخێن اؤلۆب

گؤرکۆجان Görkücan                     
ایکی ایل بۇندان قاباق 60-70 یاشێندا اؤلدۆ.

سدیرجان Sədircan                      
10 ایل بۇندان قاباق 60-70 یاشدا اؤلدۆ

قیزقه‌یید –قیزقاییێد           Qizqəyid
یاشلێ بیر قادێن

قیزبس Qizbəs                            
یاشلی بیر قادێن و نئچه‌سی ده اؤلۆب

سێمان Sıman                            
من بیله‌نی ایندی لاپ قوْجالێب
قدم خئییر Qədəmxeyir                
40-50 یاشدا

ایمی-ام‌البنین Imi                       
عؤمرۆنون یامان چاغێندا قوْجالێغێنان چالێشێر، آدێ کیمی بئش اوْغلۇن آناسێ دیر
سۇرا-صغرا Sura                         
50-60 یاشدا

پری Pəri                                  
45-55 یاشدا

سۆرت Sürət                            
30 یاشدا

دیلشاد Dilşad                          
کئچمیش نسیل ده وار ایمیش

خانێم Xanım                            
اؤلۆب

بالابییم Balabəyim                     
اؤلۆب

عدالت Ədalət                           
40 یاشدا

سولتان Sultan                          
اؤلۆب

فیره‌نگیز Firəngiz                       
گنج

نرگیز Nərgiz                             
اۇشاق، بؤیۆک آدێ
مدنه-مدینه Mədnə                    
30-40 یاشدا

حدقه-حدیقه Hədqə                  
اؤلدۆ

زری-زرینتاج Zəri                       
اؤلدۆ

ماه بییم                           Mahbəyim‌‌‌
اؤلۆب
مله‌ی {مله‌ک} سۇما                 Mələysuma 
اؤلۆب

ماهێ                                    Mahı
یاشلێ

سرییه                                    Səriyə
یاشلێ

شافا {شفا}                            Şafa 
اؤلۆب

صفییه                                     Səfiyə
یاشلێ

ایران                                       Iran
تۇران:                                Turan
ایران و تۇران آدێ ایندنین ایندیسیده کندلرده گؤرۆنۆر. بیزیم کندیده بیر 15 یاشێندا قیزین آدی تۇران و آناسێنێن دا آدێ ایران دیر.

تللان‌ {ترلان}:                         Tərlan 
یازێقلار اوْلسۇن تۆرکجه ساوادسێزلێغی گؤر نه ایش گؤرۆر، ترلان آدێن ثبتیده تللان یازێبلار.

جئیران                                   Ceyran
بیر یایغێن آد دیر.

فاطما {فاطمه}                        Fatma
بۇ گؤزه‌ل‌ آد کئچمیشده هر کندیده بیر نئچه قادێنێن اوْلسایدێ ایندی هر ائوین بیر قیزینین آدێ فاطما دیر.

شرف                                Şərəf
بیری دیر اؤلدۆ گئتدی. آللاه اوْنا رحمت ائتسین.

بی‌بی‌خانێم                       Bibixanım
35-40 یاشێندا بیر قادێنێن آدێ.

کۇبرا {کبری}                       Kubra
35-40 یاشێندا بیر قادێنێن آدێ.

سوْلماز                             Solmaz 
ایکی ایللیک بیر قیز اۇشاغێنێن آدی‌ دیر.

شاه صنم                         Şahsənəm
کئچمیش نسیل ده وار ایمیش

اۇغان {رقیه}                        Uğan
بۇ آدێ رقیه آدلێلارا دئمه‌گه رغمن بۇ بیر آیرێ و تۆرک آدێ دیر، من ائشیدمیشه‌م تۆرک شامانلارێنێن بیر قۇرۇپۇنون آدلارێ ایمیش.

بی‌بی جان                                        Bibican
کئچمیش نسیل ده وار ایمیش

خۇدابس                                 Xudabəs
هله دیردیله‌ر.

مالایکه {ملایئکه}                      Malaikə 
هله دیری دیر

لئیلان                                     Leylan
کئچمیش نسیل ده وار ایمیش

شیرین                                Şirin
کالبا شرین آنامێزێن آباسێ ایمیش.

دئمه‌لی بۇلارا ایندیکی دینی آدلارێ دا علاوه ائتمه‌لی‌ییک بیزده‌ن بیر نسیل قاباق بیر کندیده معمولا" بیر آدی بیر نفره وئره‌رمیشله‌ر و بۇ جورلا سکینه، زهرا، طاهیره و ... بۇ چئشید دینی آدلاردا کندیده وارێدێ و ایندیسه کندیمیزده دئدیگیم کیمی هر ائوده بیر فاطما وار و قالان دینی آدلارێ دا گؤرۆسن نئچه نفرده وار.
· تاخما آدلار
تاخما آد دئمه‌ک ائله پیس لقب دیر. بئله کی شخصین اۆزۆنه دئمه‌ک اوْلماز آمما دالداسێندا اوْنۇ اوْنلا آد آپارارلار. بۇ ایش پیس اوْلسادا بعض تاخما آدلار چوْخ معنالێ گؤرۆنۆر. بۇ تاخما آدلار کیشی‌نین و آروادێن اؤز آدێندان قاباق و یا دالێ گله‌ر، من بۇردا بیر نئچه سین گتیرره‌م بۇنۇ دا دئییم کیشی‌لرین و قادێنلارێن آدێن گتیرمه‌یه عۆذرۆم وار.

دییه‌رله‌ر بیر کندلی بیر گۆن مچیدده بیر آغێر مجلیسده اؤزۆنده‌ن خبرسیز بیر یئکه‌سین اوْستۇرۇر ائله کی هامێ ائشیدیب و اوْنۇ لاغلایێبلار و کندیده هامێ اوْنۇ مچیدده اوْستۇران تانێیێب و چاغێرێبلار. ائله کی یازێق کندیده قالانمایێب و اوْردان شهره کؤچۆر. اوْن ایلده‌ن سوْرا دئییر ایندی کندیده هامێ منیم مچیدده اوْستۇرماغێمێ اوْنۇدۇب، دۇرۇم گئدیم کنده. گلیر گؤرۆر کندین یاخێنێندا بیر کیشی جۆت سۆرۆر و یانێندا بیر اۇشاق وار. سوْرۇشۇر بۇ اۇشاغێن نئچه یاشێ وار؟
کیشی دئییر: والله فۇلانێ مچیدده اوْستۇران ایلی دۇنیایا گلیب.

الف) کیــشـــی تـــــاخــــما آدلـــارێ

توْپۇش: topuş توْپوْل - موْپوْل
تئلوْ: telo تلتیک/تتیله‌مک، گای و کاس
یئلوْ: yelo یئل، ایکی اۆزلۆ
شئروْ: şero شێشه‌غان‌
هاممال: hammal، حاممال
پالاز قۇلاق: palaz qulaq، یئکه قۇلاق، قۇلاغێ اۇزۇن
سققیزچی: səqqizçi، چوْخ ساققێز چگنه‌یه‌ن
داناباش: danabaş، مال باش، باشێ یئکه، کله شق
جللئی: cəlley، انگوْ، چوْخ دانێشان، وئرراج
قیرقی گؤز: qirqi goz، چشم بادامی، بادام گؤز
شوْربا: şorba
کئچی: keçi
آخساخ: axsax، لنگ
ناخوْش: naxoş، مریض
ائششه‌گ: eşşəg
قیلیش: qiliş قیلیج، قیلینج
پاراق: paraq، بیر قیسمی پارالانمیش و یارالانمیش،آغزێ پارا: لب شکری
لاشئی: laşey داشئی، شینتی-پینتی، شله‌خته
دوْنقا: donqa، یاراشماز، ناتاراز، نتراشیده
دوْلایێ: dolayı، کؤنه‌ز، لجباز، یوْققۇشا دانێشان، اۇیۇمسۇز دانێشان
کوْلا: kola، بۇینۇزسۇز
توْپپۇز: toppuz، زوْر دییه‌ن، زوْر دانێشان
قیروْ: qiro، دۇزسۇز
ناکێرتێ: nakırtı؟؟
مؤهبه‌لی: mohbəli؟ اولۇکی محب‌علی
کار: kar، ائشیدمه‌یه‌ن
یئکه: yekə زیرپی، بد قواره
جه‌جه: Cəcə، جع‌جع ده دییه‌رلر، چخیر آدام
گؤتۆ یئکه: götü yekə 

مال‌باش: malbaş، قانماز
پئزی: pezi، پئزی قۇلۇ
هئپی: hepi، هپی
آیێ بوْغان: ayıboğan، چوْخ زوْرلۇ، زوْرلۇ قانماز
ائششه‌ک یێخان: eşşəkyıxan
کوْدوْ: kodo؟ نییه دئییرلر بیلمیره‌م. آنجاق کوْدوْ داوارلاردا دری اۆزۆنه چێخان غده‌لره دییه‌رلر
جیدئی: cidey؟
کؤرپه: körpə، اۇشاق عادت، گئج اۇشاغێ اوْلان، واختێندان گئج دۇنیایا گله‌ن
کافتار: kaftar، کفتار، حریص، دنیادوست
کامێل: kamıl، دیشسیز، دیش سالمێش
الی کؤتۆک: əlikötük، دست زمخت
چاپێق: çapıq، اۆز گؤزۆ چاپێلمێش
آغ باش: ağbaş، باشێ آغارمێش
چال باش: çalbaş، مو جوگندمی
سارێ گئده: sarıgedə، پسربۇر
گؤت آللاغێ: götallağı، علاف و بیکار
چککۆش باش: çəkküşbaş،
یالاق: yalaq، مفعول
یؤره‌ن (وئره‌ن): yörən
قیرتمیر: qirtmir، خسیس
چئری: çeri، لوچ
گؤزۆ گۆللۆ: gözügüllü
الی اَیری: əliəyri
چوْلاق: çolaq
قاشخا: qaşxa
اۆزۆ بوْز: üzüboz، پررو
مۇغان: muğan، سارێشێن
پوْرسۇق: porsuq، اۆز گؤزۆ شێشمێش و کؤک
خۇدۇ: xudu، بۇنۇ بیر قضیه‌سی وار آنجاق فارسجا "خود" سؤزجۆگۆن ایشله‌دن بیر کیشی‌یه دییه‌ردیله‌ر.
قره: qərə
خنگه‌ر: xəngər، یوْغۇن و قانماز
آغزێ قره: ağzıqərə
کئچه‌ل: keçəl، زیرنگ و حوْققا باز
چاشێرد/حاجێ چاشێرد: çaşırd\hacıçaşırd، چاشێرد سئوه‌ن، قضیه‌سی وار
کۆله: külə، ابته‌ر، قۇیرۇق‌سۇز
آینا قۇلاق: ayna qulaq، پالاز قۇلاق
یارما دوْداق: yarma dodaq،لب شکری
دوْمما گؤز: domma göz
مینقوْ: minqo، بۇرنۇندا دانێشان
چپیش: çəpiş،
آیێ: ayı
آت: at
صغیر سیکه‌ن: səğir sikən
یارغان: yarğan، یئکه و زیرپی
گؤتۆ یئکه: götü yekə
بببوْ: bəbbo، چوْخ بوْیلایێب و اؤزۆن گؤرسه‌دن
قیققی: qiqqi، کئچیک، خێردا
تاپان: tapan، تاپماق دان، تاپێلمێش
خیرده گؤز: xirdə göz
بؤینۇ گۆده: boynu güdə
قیچی ایری: qiçi əyri
نوْچێ‌کیرتی: noçı kirti؟
نؤکه‌ر: nökər
تیریخچی: tirixçi، (تیریخ: اسهال)
اوْستۇراقچێ: osturaqçı
خیر-خیر: xir-xir، سینه‌‌سه مریض‌لیگینه گؤره خێرێلدایان
قاششێق: qaşşıq
قایدالێ: qaydalı، قاعده‌لی
دوْژوْ: dojo؟
مال: mal، قانماز، حئیوان
مالوْ: malo
کرتده‌نکه‌له: kərtdənkələ
تای داششاق: tay daşşaq
خاجا: xaca، کیشی‌‌لیگی اوْلمایان
بوْینۇ ایری: boynu əyri
چئزوْ: çezo، قوْرخاغان، بۇ بیر قۇرخۇدۇجو ایش اوْلاندا شخصین چئزمه‌گینه عایێد دیر. (چئزمه‌ک: اوْستۇرماق، پۇسۇدماق)
دێشداندێش: dışdandış، دیشله‌ری ائشیگده اوْلان
قانجێق: qancıq، زهله‌سیز، یئلوْ، اۆره‌گه یاتمایان
تۆلکۆ: tülkü، حوْققاباز
جؤنگه: congə، مال، قانماز، زوْرلۇ
انگوْ: əngo، جللئی
پوْتا: pota، توْپوْل
چتدوْ: çatdo؟
قازوْ: qazo، قازلانان، شێشه‌غان
چتوْ: çəto، چت آدام، معامله ده حوْققا ائده‌ن
2) قــــــادێـــــــن تـــاخـــــــــما آدلـــارێ
نئجه کی بعض کیشی‌لره لقب وئره‌رلر ائله ده بعض آروادلارا دا لقب وئره‌رلر:
آغ قیز Ağqiz
آغ گلین Ağgəlin
سارێ تئل Sarıtel
کیرمان Kırman
قاراگؤز Qaragöz
آغ دری Ağdəri
مۇغان Muğan
دابانێ جێرێق Dabanıcırıq
آغێ جێرێق Ağıcırıq
آیێ بوْغان Ayıboğan
ماتان Matan
ائرکه‌ک مارال: erkək maral، ایکی جینسلی، چؤل ایشینده آتاسێنا یاردێم ائده‌ن قیز
ائرکه‌ک قیز: erkək qiz، چؤل ایشینده آتاسێنا یاردێم ائده‌ن قیز (کئچمیشده بیرینین اوْغلۇ اوْلماسایدێ اوْنۇن قیزلرینده‌ن بیری-ایکی‌سی چؤل ایشینده آتاسێنا یاردێم ائده‌ردی و اوْ قێزلارا بۇ تاخما آدلارێ وئره‌ردیله‌ر.)
جینئی: ciney، جینلی، باشێ گیژگیللی، تۆکۆن دارامایان
· قێسالاما آدلار
قێسا آدلار دئمه‌ک شخصین آدێن قێسا بیر شکیل ده دئییرله‌ر. و آدێن بۆتۆن دئمه‌گینده‌ن واز گئچینیر، و بۇنا نده‌ن دئمه‌ک آدلاێن چوْخۇنۇن تۆرکجه اوْلماماسێ اوْلا بیله‌ر نئجه کی اؤزگه آدلارێ تۆرکجه ده راحاتجا دئمه‌یینه گؤره اوْلارێ قێسالدێرلار. دئمه‌ک بۇ قێسالتما عادی دۇرۇمدان سوْرا بۇ ایکی منظورا دا ایلشه‌نه‌ر:
1- کیچیلتمه (تحقیر)
2- سئومه (تحبیب)
بۇ دئدیگیمیز بئله دگیل کی هامێ آدلارا ایکی چئشید قێسا آد دۆزه‌له. ‌و بۇنۇ دئمه‌کده گره‌کلی دیر کی قێسا آدلارێن کیچیلتمه قیسمی تاخما آدلار کیمی پیس اوْلار و اوْنا گؤره شخصین اۆزۆنه دئمه‌ک اوْلماز. آمما اوْندا شخصین آدێن گتیرمه‌ک لازێم دگیل. و تاخما آدلار دا عۆمومی‌یه‌تله بۇنا ترسه دیر. بئله کی تاخما آدێنان شخصین اؤز آدێن گتیرمه‌ک لازێم‌دیر – اوْلۇکی ایستثنائی حالدا بیر تاخما آد بیر نفره چوْخ ایشله‌نمه‌دن و هامێ آراسێندا بیلینمه‌دن تک دئییله: یئلوْ و ...
و سئومه قیسمیده ده شخصین آدێن دئمه‌ک لازێم اوْلماز. و بۇلار ائله آدامێن اؤز آدێ دیر. آنجاق قێسا شکیلده دئییلیر. سئومه قێسالارێ اۇشاقلارا دییه‌نده اوْنۇن آردێنا "بالا" یوْخسا "بالام" سؤزجۆگۆنده آرتێرارلار. "مسی بالام"، "حۆسۆ بالا" و ... و بؤیۆگ‌لره ده مۆناسێب سؤزجۆگ‌لر آرتێرارلار:
آبێ قاآ (قاغا)

مسی خالا

محی دایێ

عادی قیسمله‌ر بئله‌دیکی بیر جار بیر نفرین قێسا آدێن دییه‌نده سوْرا دای اوْنۇن دۆزگۆن آدێن دئمیرله‌ر و ائله بۇ قێسا آدێلا تانینیرلار. نئجه کی چوْخ آدلارێ یالنیز سیجیللی‌یه باخاندا دۆزگۆن اوْلماماغێن –قێسا اوْلماغێن- بیلمه‌ک اوْلۇر. اؤرنه‌ک: قۇلۇ، ایمی، آبێ و ...

الف) کیــشــــی قێـــــسا آدلارێ
دۆزگۆن آد
 
سئومه
کیچیلتمه
عادی
ایبراهێم/ابراهیم
ایبی/ایبیش
ایبوْ/هپیش
----
مۆجته‌با/مجتبی
مۆشۆ

مۆشتوْ

----
محه‌رره‌م/محرم
محی

محوْ

----
موْحه‌ممه‌د/محمد
ممه/مممه‌د
مموْ

مممه‌د
زیلفه‌لی/زلفعلی
---

زیلوْ

----
عبدالله


آبێ

آبوْ

----
اسدالله


اسی

اسوْ

----
یدالله


یدی

یدوْ

----
حمدالله

حمی

حموْ

----
احمد


امه/امه‌ن
اموْ؟؟

----
اۇسۇب/یوسف

اۇسۇ

---

اۇسۇب
قۇلام/غلام

قۇلۇم

---

قۇلۇ
ایسرافیل/اسرافیل
ایسی

ایسوْ

---
عیسی

ایسی

ایسوْ

---
حسن


حسی

حسوْ/حسئی
---
مۇسا/موسی

مۇشۇ

مۇشوْ

---
حۆسئین/حسین
حۆسۆ

---

---
اکبر


اکی

اکوْ

---
عباس


آبا/آبێ

---

آباس
صیدقه‌لی/صدقعلی
---

سیددوْ

----
حؤیمه‌لی/حکمعلی
---

هوْکوْ/ هئکوْ
----
میکاییل/میکائیل
---

میکوْ

----
عیمران


---

ایموْ

----
مظاهیر/مظاهر

مزی

مزوْ

مزان
طاهێر/طاهر

تاهێ

تاهوْ/تاخێر
----
اباذر


آبێ

آبوْ

----
سیفی/سئفی
---

سئفوْ

سئفی
زیدالله


---

زئیدوْ

زئیدی
قنبر


---

قموْ

قمبر
غفار


---

قفوْ

قفه‌ر
جعفر


---

جئفی/جفوْ
----
بهروز


---

بچوْ

----
فیروز


---

اَفوْ

----
بایرام


---

بیوْ

----
بیت‌الله


---

بئیتوْ

----
امراه


---

اموْ

----
غلامحسن

قۇلۇش

---

قۇلۇش
ب) قـــادێـــن قێـــــسا آدلارێ

دۆزگۆن آد

سئومه
کیچیلتمه
عادی
جمیله/جمله

جامان

جموْ /جاماش
 ----
نرگیس


نری

نروْ

 ----
عدالت


اَدان

ادوْ

 ----
حکیمه/حکمه

هکی

هکوْ

 ----
زعفریه


زافان

زافوْ

زفه‌ریان
گۆلثۆم/گلثوم

گۆلۆ

---

گۆلثۆم
خججه/خدیجه

خجی

خججوْ

خججه

معصومه

مسی

مسوْ

 ----
مدنه/مدینه

مدی

مدوْ/مدئی
مدنه
فاطما/فاطمه

فاطێ/باتێ
فاطوْ/فاطئی
فاطما

نێمتاج


نێمی

نێموْ

نێمی
ام‌البنین

ایمی

ایموْ

ایمی
عفیفه


افی

افوْ

افی
زاهرا


زازا

زازوْ

 ----
سکینه/سکنه

سکی

سکوْ/سکئی
سهنه
· نئجه کی گوْردۆک آدلاردا "ی" سئومه‌نی یئتیریر، و " وْ " "ئی" کیچیلتمه آنلامێن. دئمه‌ک بۇ هامێ سؤزجۆگ‌لرده آنلاملێ اوْلماسادا بیر چوْخ پایێندا کیچیلتمه آنلامێن یئتیریر.
کیمسه‌لیک آدلار

الف) دئمه‌لی‌یم کندلرده گؤرۆسن بیر شخصین آدێنان اوْنۇن تانێنان یاخێن کیمسه‌له‌رینین بیرینین آدێندا گتیریرله‌ر، لاپ یاخچی تانێماق اۆچۆن نیسبه‌تله‌رینده گتیره‌رله‌ر، لاغ اۆچۆن بعضینه آناسێنێن و ائولی اوْلانا آروادێنێن آدێن علاوه ائده‌رله‌ر – اوْلۇکی بۇ شخصی یاخچی تانێماق اۆچۆن اوْلا بیله‌ر:
· احمد نبی: بۇردا منظور احمد دیر . آنجاق نبی اوْنۇن قارداشێ دیر. بۇنا گؤره بئله‌ده دئییله‌ر: احمد نبی قارداشێ، نبی قارداشێ احمد
· مۇختار آقاجان: موختار آقاجانێن قارداشێ،"آقاجانێن قارداشێ مۇختار"  دئییمی ده ایشله‌نه‌ر
· حاجی غلامحسن احمدی: حاجی غلامحسن اوْغلۇ احمد، احمد حاجی غلامحسن
· علی جئیران، علی جئیرانێن اوْغلۇ، جئیرانین اوْغلۇ علی
· حسین گۆلناز: گۆلنازێن اوْغلۇ حسین
آنا آدێنا چاغێرماق چوْخلۇ اۇشاقلارا دییه‌رله‌ر و اوْغلانلارێ چاغێریب و دییه‌رله‌‌ر، آنجاق بۇ ایش تاخما آد قاورامێندا اوْلدۇغۇنا گؤره بؤیۆکله‌رین اۆزله‌رینه ایشله‌نمه‌ز و بۇ تربیت‌سیزلیک سایێلار. و ائله بیر تاخما آد کیمین شخصین دالداسێندا ایشله‌نه‌ر.
· قۇلۇ زافان، زافانێن اری قۇلۇ – زافان : زعفریه
· احمد نفسه، نفیسه‌نین اری احمد
· ایسلام شرف
· حئیدر صاحاب

ب) بۇ کیمسه‌لیک آد بئله‌دیر کی بیری بیرین چاغێراندا و یا تانێتدێراندا، اوْنلا اؤز کیمسه‌لییین نظره آلێب و اوْ آدلا شخصی چاغێرار – دئمه‌ک تانێتدێرماق اۆچۆن کیمسه‌لیک آد و دۆزگۆن آد دئییه‌رله‌ر: خالام اوْغلۇ علی، یئزنه ماحمێت
· دایێ: dayı
· دایوْغلۇ: dayoğlu
· بی‌بی: bibi
· گلین باجێ: 
بۇ آدلار لازێم دگیل ائله اوْ کیمسه‌لییی گؤسته‌رسین. بیر آز دگیشیکلیک اوْندا اوْلار، اؤرنه‌ک: من آنامێن خالاسێنا دا خالا دییه‌ره‌م، یا آتامێن عم اوْغلانلارێنا عم اوْغلۇ دییه‌ره‌م.

ج) بیزیم ماحادا بیر بئله رسم ده وار کی بیر شخصین بیر عیدده یاخێن کیمسه‌سی چوْخ اوْلسا، اؤرنه‌ک اۆچۆن بیر کیشی‌نین باجێ‌سێ اۇشاقلارێ چوْخ اوْلسا اوْنۇ دایێ چاغێران چوْخ اوْلار و اوْ کیمسه‌له‌ره باخاراق قالان آداملاردا – اوْ کیمسه‌له‌ره یاخێن یاشدا اوْلانلار- اوْنۇ دایێ چاغێرار.

· دایێ: dayı قۇججۇ کندینده‌ن محرم آدێندا بیر کیشی، هامێ اوْنۇ دایێ چاغێرار.

· دایێ دوْستۇ: dayıdostu آروادا دییه‌رله‌ر

· عم اوْغلۇ: əmoğlu
· بی‌بی: bibi

بؤیۆکلۆک – کیمسه‌لیک آدلار

کندین بؤیۆکله‌رین اؤز آدلارێ ایلان چاغێرمازلار و اوْلارێ لقب ایله چاغێرارلار:

· آغا: ağa

· مشه‌دی: məşədi
· حاجی: hacı
· حاجی آغا: hacıağa
· سئیید خانێم: seyid xanım
· سئیید قیزی: seyid qizi
· آغا باجێ: ağa bacı
· حاجی خانێم: hacı xanım
· آغا دوْستۇ: ağa dostu
· آغا قیزی: ağa qizi
· حاجێ آروادێ: hacı arvadı
· حاجێ اوْغلۇ: haci oğlu
· ماللا اۇشاغێ: mallla uşağı
بۇ چاغێرما آدلارێن بعضی‌سی چوْخ ایشله‌نمه‌کده‌ن آد دگیشییینه ده ایشله‌نه‌ر، اؤرنه‌ک اۆچۆن بیر کندیده بیر سئیید قیزی اوْلسا دای لازێم دگیل اوْنۇن اؤز آدێندا دییه‌له‌ر. بئله‌کی سئیید قیزی دییه‌نده هامێ اوْنۇ تانێیێر.

ایش‌ ایله‌ن تانێنما

بۇ نوعدا اسکی چاغلاردان واردێر و نظره گله‌ن گئچمیشده چوْخ گره‌کلی بیر تانێتما و آد ایمیش و بئله کی شخصین ایشینین آدێن، شخصین آدێنا علاوه ائده‌ر‌لر:

· نخیرچی حئیدر
· باشماقچێ علی، بئله ده دییه‌رلر علی باشماقچی
· چوْبان حسین
· قوْرۇقچو احمد
· دیشچی اسماعیل
· چرچی آللاوئردی
· حوْما محمد (حوْما کندلرده سهمیه جینسین وئره‌ن)
· نفتچی بورجه‌لی (برجعلی)
· چوْدار تئمور
· بێزوْچێ رسول
· آل‌وئرچی امیر
· نال‌بند سالام
· بۇرماچێ سولتانعلی
· اوْغۇرلۇ امیر
یئر و موقعیت ایله تانێتما

بۇ چئشید تانێتما کندلرده ایندیسه چوْخ یایغین بیر ایش دیر. بئله بیر نفرین آدێنا اوْنۇن ساکین اوْلدۇغو یئرده علاوه اوْلۇر:

· قوْنشۇ احمد
· یۇخارێ کندلی حسن
· اوْتایلی ماحمێت
· اته‌ک کندلی علی: آشاغێ کندلرده اوْلان 
· اوْ طره‌فلی الیسوْن (علی‌حسین، دئمه‌ک اوْ طره‌ف سؤزجۆگۆ کندیدن اوْ بیری طره‌فی منظوردیر و بۇ دئمه‌ک کند ایچی سؤزدیر)
· اۆشده‌ره‌لی بؤیۆگ آغا (اۆشده‌ره‌: اۆچدره، قره‌آغاج یاخێنێندا بیر کند آدێ‌دیر)
· مریان‌لی آدێ گؤزه‌ل
طایفا و اوْیماق ایله تانێتما

بۇ چئشیدده شخصین منسوب اوْلان طایفانێن آدێن گتیره‌رله‌رك

· حسن موسلانلێ- موسلانلێ حسن
· آبباس قوْجالێ- قوْجالێ آبباس
· رحیم گیللانلێ- گیللانلێ رحیم
· احمد له‌له‌خانلێ- له‌له‌خانلێ احمد
دئمه‌ک چاراوْیماقدا طایفالارێن آدێ گئتدیکجه اوْنۇدۇلسادا هله یاشلێ‌لار چوْخلۇ بیربیرله‌رین طایفا آدێلا تانێرلار. صفی‌لی، حلاج‌لێ، سارێ‌لێ، شررانلێ، زاخرانلێ، بالابه‌یلی، قه‌یچیلی قاراچوْرلۇ، و ... نئچه‌لرجه بۇجۇر طایفالار وبۇلارێن نئچه‌سی بیر یئرده بیر آیری آد ایله‌ن تانێنیر، اؤرنه‌ک اۆچۆن قره‌داغلێ دییه‌نده اوْلا بیله‌ر بۇ طایفالارێن بیرینده‌ن اوْلا: سارێ‌لێ، شررانلێ، قوْجالی، له‌له‌خانلێ و ... (بیزیم قوْنشۇمۇز قوْجا کندیده قوْجالێ‌لار یاشامادان دئمه‌ک بۇ کندین آدێ اوْلاێن طایفا آدلارێندان آلێنێب)
طایفانێن بؤیۆگۆ ایله تانێتما

بعضن بیر طایفا و بیر فامێل اوْلارێن گئچمیشده و ایندیجه اوْلان بیر بؤیۆگله‌رینه منسوب اوْلۇب و اوْنلان آرتێق تانێتما اۆچۆن بیر دئییله‌رلر، ایندی اوْ یاخچی اوْلا یا یامان، یاخچی اوْلسا دۆزگۆن آدێلا چاغێرارلار و یاوا اوْلسا تاخما آدێلان.

· ماللا اۇشاغێ
· سئیدوْ تؤره‌مه‌سی
· سولتان مۇراد اۇشاغێ
چاغرێ آدلار

بیر چئشید آد کیشی‌لره و قادێنلارا دییه‌رلر کی شخصین اؤز آدێن دئمه‌زله‌ر و دگیشیکینده بۇ آدلار ایلان چاغێرارلار. دئمه‌ک بۇ آدلار پیس آد دگیل و تاخما آد کیمی منفی قاورامێ یوْخدۇر. و چوْخلۇ کندیده یایغێنلاشار.
هتی: həti اوْغلان اۇشاق اۆچۆن دییه‌رلر

مشوْ: məşo 1- بیر کیشی‌نی سئومه حالدا چاغێرارلار. 2- بۇنۇ کیشی‌لر قادێنلارێن چاغێراندا دا دییه‌رله‌ر

متی: məti، آتانێ چاغێراندا و ...
متوْ: məto، کیشی‌لره
اۇججۇ: uccu، آتانێ چاغێرارلار
اشی: əşi، کیشی‌لره
هسی: həsi، آتانێ چاغێرارلار
قاغا: qağa، یاشێت کیشی‌لره، و صیغه قارداشلار بیربیرینه دییه‌رلر، آتالارا دا دییه‌رلر
داداش: dadaş، کیشی‌لره، آتالارا 
آداش: adaş، کیشی کیشی‌یه دییه‌ر.
موشو: muşo کیشی آروادێنا خیطاب ائده‌ر.
آیالان: ayalan آیوْلان 1-فارسجا یارو آنلامێندا اوْلا بیله‌ر 2- کیشی‌لر آروادلارێن خیطاب ائده‌رلر.
گئده: gedə اوْغلانا اۇشاغا دییه‌رله‌ر.
بالا: bala اۇشاغا، و بؤیۆگ‌لر قادێنلارا خیطاب ائده‌رلر.
کیمسه‌لیک اوْلمایان و آدلارێن بیلمه‌یه‌نی چاغێراندا:
آنا: ana یاشلێ قادێن‌لار اۆچۆن

آتا: ata یاشلێ کیشی‌له‌ر اۆچۆن

قارداش: qardaş یاشێت کیشی‌لره، و قادێنلار کیمسه اوْلمایان یاشێت کیشی قوْناقلارا خوْش گلدین ائله‌یه‌نده خێطاب ائده‌رله‌‌ر.
قاغا: قاآ،یاشێت کیشی‌لر اۆچۆن
باجێ: bacı یاشێت قادێنلارا و کیمسه اوْلمایان یاشێت قادێن قوْناقلارا خوْش گلدین ائله‌یه‌نده خێطاب ائده‌رله‌‌ر

گلین باجێ: gəlin bacı گلینی چاغێرماغا دییه‌رله‌ر

خان اوْغلان، اوْغلۇم، اوْغۇل، اوْغلان، بالا: xan oğlan اوْغلانێ چاغێراندا دییه‌رله‌ر

قیز خانێم، قیزیم، قیز، قیزبالام، بالا: qiz xanım قیزی چاغێراندا دییه‌رله‌ر
· بۇ آدلارێ چاغێراندا، خێطاب ادات‌لارێ دا اوْلاردان اؤنجه گله‌بیله‌ر.
ماحمێت سێنماز

